MUTRIKUKO KOFRADIA ZAHARRA oo

Eraikinaren konposaketan arintasuna eta intuitibota-
suna nabarmentzen dira. Moilatik ateratzen diren alt-
zairuzko portiko finetatik nabe itxuradun eraikina es-
kegitzen da. Bertara igotzeko moilaren zorutik altxat-
zen den hormigoizko pasarela dago, hau ere porti-
koetatik zintzilik. Egitura osoa kofradi zaharraren ha-
rrizko hormen artean agertzen da, aurreko arras-
toarengandik tarte bat aldenduz. Ideia orokor hau in-
dartzeko itxitura zaharra, egitura berria eta itxitura
berria geruza paralelo bezala tratau dira, bakoitzak
dagokion tokia hartuz eta ondoan dituenak errespe-
tatuz.

EGITURA

Altzairuzko egitura da. Habe eta zutabe tubularrak
erabili dira egitura agerian egonik estetika zaintzeko.
Moilan enpotraturik daude eta pilote bidez moila
azpiko harroketaraino iristen dira. Egituraren diseinu
eta kalkuluan segurtasuna bermatzeaz gain habe,
zutabe eta habexken arteko jerarkia ere zaindu da di-
mentsionaketa egiterakoan. Gauzak horrela, portiko
nagusiak dimentsio handiena duten elementuak
izango dira eraikianaren osotasunean erritrnoa mar-
katzeko, eta habe eta habexkak erdi agerian erdi
ezkutuan egongo dira.

FORJATUAK

Hormigoi armatuzko preoclosa aurretentsatuz eraiki-
ko dira. Hauek erabiltzearen arrazoi nagusia errazta-
suna izan da. Obra prozesua konplexua izan daiteke
moilaren gainean urez inguratuta, eta sistema denak
ahalik eta mekanikoenak izatea bilatu da. Hormigoi-
zko plaka hauei esker 5-6 metroko argiak pieza
bakarrez estaltzea lortzen da tartean habexkarik
jarri gabe, eta ondoren gainean konpresio geruza
baten bidez forjatu osoa bateratuko da.

FATXADAK

[txitura bertikalak ere bi motatakoak izango dira. Ba-
\ tetik jatorrizko eraikinetik mantendu diren harrizko
' S hormak daude. Hauen tratamendua minimoa da,
‘ hutsuneak, hau da, leihoak bakarrik tratatu dira. Ha-
rrizko horma bere baitan geratu da termikoki ondo
lan egiten duela kontsideratu baita. Bestalde, inter-
. bentzio berriaren fatxadak daude, zinkezko akabera-
| | dunak. Fatxada aireztatua da, bi orriduna. Barne orria
hormigoizko blokez osatua eta kanpoko geruza
, . zinkezko plaka finez osatua. Haien arteko aire ganbe-
A | ' o rak bai termikoki eta bai aireztatzeko ere lagunduko

du.

jatorrizko fatxada, iparraldea fatxada berria, hegoaldea jatorrizko fatxada, hegoaldea

! egitura eskema eta portikoak

Egiturak eraikinaren konposizioan eta estetikan garrantzi handia
hartzen du eta hartu diren erabaki ugari estetikoak eta konpositi-
boak izan dira. Moila gainean saihets moduan agertzen diren alt-
zairuzko portikoen barnean gauzatzen da eraikin osoa eta bisitariek
momentu oro izango dute egituraren berri. Hori dela eta, egiturak
eta itxiturak duten harremana kontu handiz zaindu da proiektuan
zehar eta kalkuluan kontuan hartu den faktorea izan da.

Altzairua aukeratu da egitura ahalik eta arinena izateko asmoz, S275
motako altzairu laminatua hain zuzen ere. Egitura arina izateaz
gain, beste helburu batzuk ere bilatu dira altzairuaren erabilerare-
kin.

Esan bezala saihets eran agertzen diren portikoek eusten dute erai-
kina eta sahiets hauek moilak zabaleran daukan argi osoa eustea
bilatu da. Horrela, portikcak era argi eta antolatuan azaltzen dira
eraikinean zehar eta honen izaera eta sostengua edonork ulertu
dezake. Egituran bi lerro nagusi bereizten dira, batetik eraikin luze

ZUTABEAK
Aukeratutako profilak tubularrak dira.

HABEAK

Hauek ere tubularrak dira. Esan beharra dago, nahiz eta habeen se-
kzioaren proportzioa laukizuzena izan ohi den, kantuzkoa hain
zuzen ere, kasu honetan profil karratuak aukeratu direla. Arrazoia
agerian dauden portiko nagusien jarraitasuna da. Zutabeak karra-
tuak izanik habeak ere hauen berdinak izatea erabaki da. Gainont-
zeko habeak ere, forjatuak eusten dituztenak, perfil karratukoak
dira.

FORJATUAK

Portikoen arteko distantzia eta eraikuntzaren konplexutasuna kon-
tuan hartuta, hormigoi armatu aurretentsatuzko plaka aurrefabri-
katuak kokatuko dira habeetan apoiatuta. Forjatua kasetoi galdue-
kin arinduko da eta bateratasuna konpresio kapa fin batek
emango dio. Eskoratzea sahiestuko da eta muntaia azkartuko da

eta estu osoa hartuko duen “nabea” eta bestetik eraikina zeharkat- baita ere.
zen duen arrapala estua. Egitura bietara moldatzen da eta argi
uzten du bai eraikina eta bai arrapala portiko nagusietatik zintzilik
daudela. Horrela, moilaren behe oina libre geratzen da oinezkoek
erraztasunez zeharkatu dezaten.

ZIMENDUAK

Zimenduen kasuan moilaren barne konposaketaren hipotesi bat
egin da eraikina nola eutsiko den erabakitzeko, eta ondorioz, moila
azpiko harrokaraino helduko diren piloteak eraikitzea erabaki da
segurtasunaren alde. Hormigoizko pilote aurrefabrikatuak izango
dira eta hauen lotura bermatuko duten entzepatuak ertzekoak
izango dira, haien artean arriostratuz.

Sahiets hauek, jatorrizko eraikinean zeuden portikoen erritmoa
mantenduz eraiki dira. Jatorrizko egituratik zutabe eta horma
batzuk besterik ez dira mantendu eta ez dute eraikin berriaren kar-
garik jasoko. Horrela, egitura zaharra eta berria geruza paralelotan
geratuko dira eta zaharra eutsi besterik ez da egingo.

